
Дахадаевла районна бекIла заманалис къул-

лукъуни дузахъан Артур ХIямзатовли районна 

адиминистрациялизиб дураберкIибси аппаратла 

совещаниеличиб багьахъур муниципалитетла 

учреждениебалара организациябалара хIянчизар-

тала къиянна ца бархIила арц Украинализир ду-

радуркIути дявила анцIбукьуназир бутIакьяндеш 

дирутала хъалибаргунас хасбарибси фондлизи 

дедахъес. 

«Дунъялизибси ва улкализибси ишхIелла аги 

пикрилизи касили, нуни иргъулра сецад кьадри-

чебсил нушала улкала хъархIерагардеш дал-

тахъули бургъутас кумекбирни. Илгъуна аги 

пикрилизи касили, ца бархIила къиянна хIекь 

дявилизир бутIакьяндеш дирантас ва илдала 

хъалибаргунас кумекбирнилис хасбарибси фонд-

лизи дедес разитани някъби ахъдуцая. 

ИшбархIи нушала бургъантани халати жаваб-

кардеш дихули сари, илди бирхули биэсра хIя-

жатси саби нушани илди мурталра гIеббурцни-

личила ва чусра чула хъалибаргунасра кумекби-

рес хIядурли диъниличила. Илгъуна баркьуди 

саби гIяхIъулали ва уркIи-уркIилабадли бируси 

саби. Дахадаевланти мурталра кумекбирес 

хIядурти саби. Илдани районнизир ва республи-

кализир дурадуркIути лерилра гIяхIбаркьуназир 

бутIакьяндешра дирути сари», - буриб Артур 

ХIямзатовли. 

Совещаниела лебилра бутIакьянчибани 

цауркIли гIеббуциб районна бекIла пикри. 

Фондла председатель Алена ГIябдулланевани 

бурни хIясибли, Украинализир дявила анцIбу-

кьуни дехIдихьибхIейчирадли районна адамтани 

Донецкла ва Луганскла халкьла республикабас 

мурталра гуманитарный кумек гIеббиахъусири. 

Лерилра цаладяхъибти арц иш гьакIлисра Украи-

нализибтас ва илдала хъалибаргунас лугути са-

ри. 

Акция саби гIяхIъулали дурабуркIуси саби 

адамтани. Ил баркьудилизир Дахадаевла район-

низиб хIербирути адамтазибадли гьарилли бутIа-

кьяндеш дарес бирар. 

      М. ГIяхIмадова. 

Ассаламу гIялайкум,  дубурланти! 

Районна  администрациялизиб  

РФ-ла Пачалихъла Думала депутат Жамаладин 
ХIясанов бузерила архIяличил Дахадаевла район-
низи вякьун. Ил архIяла дазурбазив депутат рай-
онна бекIла заманалис къуллукъуни дузахъан 
Артур ХIямзатовличил, илала заместительтачил 
варх райцентрлизибси урусла интеллигенциялис 
хасбарибси памятникла гьала вавнала халуби 
кадихьес вякьун. 

ГIур илини районна администрациялизиб бе-
терхурси балбуцлизир бутIакьяндеш дариб. Илав 
халкьли чеввикIибси вакил урусла интеллиген-
цияличил – учительтачил ва илкьяйдали 
«Земский учитель» ибси Федеральная програм-
мала бутIакьянчиби Александра Панютиначил, 
Татьяна Савенковачил гьуниваиб. 

   Пензала областьлизирадси Любовь Ивановна 
ГIязизовани, нургъби тIашаэс хIерирули, гьан-
биркахъулри улкали хъарбарни хIясибли Дахада-
евла районнизи ракIниличила. «Школализир 50 
дус математикала учительли рузули кали гIергъи, 
ну сабурагарли хIерли рираси дила ученикуни 

чебаэс. Илдани секьяйда каникулти деркIибал ва 
селиб биркьули лебал или гьалакли рираси илда-
чи. Ну гьачамалра пашманриубси ахIенра Даха-
даевла районничил кьисмат цабарниличи ва 
ишар калниличи. Гьанна 70 дус ишар хIеррирули 
риасра, гьачамалра цалра адамли ну 
гьимрукIахъибси ахIенра. Илдани мурталра наб-
чил гIяхIти бархбасуни дузахъути сари ва чула 
бегIла гIергъисигъуна секIа пай бирусири наб-
ра», - рикIи ил. 

«… Федеральная программа «Земский учи-
тель», сабира «Цаси Россия» партияли акIахъуб-
си – ил жагьил педагогунас гIяхIси кумек саби. 
ХIуша шимазирти школабази дузес дакIилрая ва 
арбякьунси даршдуслихъла байхъайзиб 
Дагъистайзи бакIибти урусла учительтани дура-
деркIибти игитти баркьудлуми даимдарилрая», - 
буриб Ж.ХIясановли. 

Депутатла шайзи-
радли баркаллала 
кагъурти дедиб бу-
зерилизир ди-
рахъути сархи-
бдешуни, чула са-
нигIятлис мардеш 
чедиахъни, 
дурхIначи уркIи-
уркIиларадти диги 
лерни, чеалкIуси 
наслулис гIиибрат-
чебси бяркъ лугни 
багьандан Любовь 
Ивановна ГIязизо-
вас, Татьяна Савен-

ковас, Александра Панютинас. 
Чула яргализиб «Земский учитель» ибси про-

граммала бутIакьянчибани районна руководство-
лис ва Пачалихъла Думала депутатлис чула хIур-
матбарни багьандан баркалла багьахъур. 

Александра Панютинани буриб Астраханна 
областьлизирадли Дагъистайзи ракIниличи паш-
манхIериубра или. Хаслира илис гIяхIбилзули 
саби Дахадаевла район. Любовь Ивановна ГIязи-
зовани кьяйда илинира кьасбарили сари 
«Земский учитель» ибси программа таманбиайчи 
илар калес. Ил депутатличи дугьаризур Меуси-
шала урга даражала школализиб актанала зал 
тIашбатахъес кумекбарахъес багьандан. 

Краснодарла крайла Армавир шагьарлизирадси 
Татьяна Савенковани буриб ишдуслизив 
Дагъистайзи сунела уршира кира или. Сари рузу-
си Шаласила урга даражала школализив илра 
учIес вехIихьили сай. Илини илкьяйдали бурули 
сари уршилизи дарган мез дагьахъес багьандан 
заявка бедниличилара. Англияла мезла учитель-
ница сарлин илини сунела кабинет балкьаахъес 
багьандан кумек гIеббаахъес депутатлизи тила-
дибариб. 

Жамаладин ХIясановли хасси пикри бяхIчиаиб 
96 дусла гIямрула учительница педагогикала бу-
зерила ветеран Антонина Григорьевна Иб-
рагьимовачи. Ил Сталинградла областьлизирад-
ли ракIибси сари ва сунела гIямру Дахадаевла 
районничил цIацIали дархдасахъунти сари. Ила-
ла дурхIнанира мугIяллимла санигIят даимбариб-
си саби. 

Урусла  учительтачил  гьунибаиб  

(Хьарахъуд  —  8-ибил  бяхIлизиб) 

Бургъантас  дурхьу 

БегIла гьалар дунъяличир дакIуди-
убти урехи чебиахъути кьукьнази-
бад цаибил сабри, гьаннала манзил-
ла цаибил даршдуслизиб дакIубиуб-
си, ханжулти дихутала кьукья. Илди 
чула улкала вегIбекIуначи къарши-
ли дурабухъунти, чус бархьдеш са-
би или  гьанбиркуси пикри бетер-
хахъес багьандан, жан ахIерахIеди-
рути адамти сабри. Илдани Римла 
гIяскуртачил даршудеш кабизахъес 
разибиркути Иудеяла гьуни чеби-
ахъути адамти дигIянали ханжулта-
чил къирбирутири. Илдала вайбар-
кьунани гIясибарибти Римла 
бургъантани Иерусалим буцибхIели, 
лебилра шагьарла халкь кабушиб, 
шагьар гъятIаиб. 

Ургарти даршдусмала замана, I090 
ибил дуслизиб ХIясан Саббахли, 
Иранна Хамаданнизирад гьарахъли 
ахIенти дубуртазиб «Аламат» бикIу-
си къала буциб. ХIясан Саббахра, 
Омар Хайямра, Низами Ал Мулкра 
ца гIялимличиб бучIули калунтири. 
Илдани гIулухъабихIели, чидиллис 
гьарбизаллира, гьарбизурсини гIур 
калунти кIелра гIеббуцесли хъями 
дарибтири. ХIясан Саббах вайси 
кьясдешла адам сайри. Самаркандла 
СултIанна цаибил вазир ветаурси 
Низами Ал Мулкличи, халкь-ургав 
пасихIдешличил, пагьмуличил 
машгьуриубси Омар Хайямличи 
кьяскайубли илини «Аламутлизиб» 
вайнукьабала кьукья акIахъубсири. 
Кьясдешли илизир адамдеш ка-
хIелахъун, илини сунела юлдаш Ни-
зами Ал Мулкра илала уршира кабу-
шесра селизилра хIебариб. Илис 
сунела юлдашуначивра имцIали ха-
бардерхурси ветаэс дигулри. Вайну-
кьа сайливан илала хабарра даршду-
смазиб калун. Ил вебкIили гIергъи 
I50 дус, ХIясан Саббахли акIахъуб-
си вайнукьабала кьукьяли лебил 
дунъяла улкнала пачнала насабуни 
урехила кахдешлизи гIеладуршули 
калун. Ил заманала бухIнаб илдани 
даршани халифуни, султIанти, 
пачни, гIяскуртала, динна гьабкья-
наби дигIянали, уркIецIиагарли ка-
бушиб. Илдас Европализиб 
«асоцинти» бикIутири. Илдани гIям-
ру селизилра хIедирутири, чула 
вегIбекIли хIулбани, някъли лишан-
барибмад бебкIес хIядурли бирути-
ри. Илди дагьри думкьахъуси га-
шиш супIбирутиван дунъяла тари-
хлизи каберхуртири, ва чучибра 
вайти зулмукарти монголти-
татартани къирбарибтири. 

 Гуж-зулму (террор) бикIуси дев 
акIубхIейчибад халаси замана ар-
бякьи ахIен. Ил Францияла цаибил 
революцияла замана I793-I794-ибил 
дусмазиб акIубсири. Ил девла 
мягIна, урехи, кахдеш, гуж-зулму 
саби. Бархьдеш кабилзахъулра ва 
халкьлис азаддешра, бархьдешра 
лебхулра или пикрибикIути Робес-
пьерла бекIдешлиубти революцио-
нертани, сабиван пикрихIебикIнили-
зиб гIяйиблабарили, даршани 
адамти кахдешлизиб гильотинали-
чиб хъяблабяхъибтири. Илала 
гIергъи къаршикартани уцили сай 
Робеспьерра ил гIевурцутира хъяб-
лабяхъибтири. Робеспьерла 
бекIдешлиубти революционертани 
хъяблабяхъес хIядурбарибти адам-
тала сияхI 400 азирличи абикибси-
ри. Бахъал халкь къирбарили, гIур 
улкализиб бархьдеш кабизахъес ил-

ди хьулбикIутири. Илгъуна зулму-
личил кабизурси бархьдеш халкьлис 
гIягIниси ахIенри. Зулмули гIурра 
зулму алкIахъулри, гуж-зулму 
тIашаэс гьамадли ахIенри. 

Гьар-гIергъити, кахIедурхути, ка-
хти, урехилати баркьудлуми ле-
билра дунъяличир I9 ибил даршд-
усла кIиибил байхъайзир дура-
дуркIес бехIбихьиб. 

Россияла революционертани, 
цархIил гьуни хIебаргили, пачала 
хIукуматличил гуж-зулмуличил 
бургъес бехIбихьиб. Халкьлис 
гIяхIдеш баресцун хьуликIуси, улка-
лизир дахъал гIяхIлашайчир 
дарсдешуни кадизахъурси Россияла 
пача Александр II-ибилличи къар-
шили дурадеркIибти дахъал зулмула 
баркьудлумала гIергъи, I88I ибил 
дуслизив ил кавшиб. 

Вайнукьаби чучи гуж-зулму хIеди-
рути, малхIямдешличил бекIдеш 
дирути улкализиб бахъбикIули 
биъни, илхIели якьинбиубсири. 
Илала гIергъи пачала хIукумат хал-
кьличил, революционертачил кьяр-
кьдешличилцун гъайбикIусири. 

УркIецIиагарти гуж-зулмуличил 
азаддеш сархехIе или пикрибикIути 
эсертала партияли бахъал адамти 
мусибатлизиб кабушиб. Гъайлизиб 
нуша гуж-зулмуличи къаршитира 
бикIули биалра, социал-
демократунира, чула кьасани детер-
хахъес багьандан, чичил-дигара 
гьалмагъбикес хIядурлири. Илдани 
бучIуси далайлизибра лебгу, лебил 
дунъя убилчебирехIе ибси мягIна. 

Халкьлис азаддеш сархес дигути 
пикрумачил, халати гуж-
зулмуличил, хIила хIуркIбачил ка-
бизахъурсири I9I7 ибил дуслизиб 
революция ва гIур Совет хIукумат. 

 I9 ибил даршдусла ахирличиб 20-
ибил даршдусла бехIбихьудличиб, 
зулмукартани чули гIяйибла бегIта-
зи халбирути, хасти адамти, илди 
цархIил тяхIярли танбихIлабарес 
имкан агархIели, гуж-зулмуличил, 
халкь уркIиути кахдешуначил ка-
буршутири. Илди кабушнили улка-
лизиб гIяхIла шайчиб селра барсхIе-
биахъуб, сенахIенну пачала хIуку-
мат гьалабяхI арбукес дигути ва 
гьунар лебти адамти сабри илдани 
кабуршути, мисаллис, касахIелли 
П.Столыпингъунти, духути пачала 
хIукуматла хIякимти. Илдала мер-
личи бакIибти кабушибтачибра 
гIяхIти ахIенри. 

   СССР пашбехъубли гIергъи 20-
ибил даршдусла ахирличиб ва 21 
ибил даршдусла бехIбихьудлизиб 
дунъяла гуж-зулму селилра 
мархIебируси, дебали урехиласи, 
лебил дунъяла адамти уркIаибси 
гьунчи кабизур. Вайнукьабани се-
лалра гIяйибагарти, гIядатла адамти 
кабуршули, самолётуни, поездуни, 
автобусуни, машинаби, халкь хIер-
бирути юртани даргудахъули, боль-
ницаби, школаби дихьалис дурцули, 
дунъя урехилизи, кахдешлизи гIела-
бушиб. Бурес чебиркур, гуж-зулму 
вайнукьабани гьаланачи пикрида-
рибти, илди дурадуркIутани марда-
рибти, кахти такьсирти сари. 

   Школализир ручIухIели, каби-
кибси даршдусла верхIцIали ибти 
дусмазиб нуни «Залимхан» бикIуси 
чечен къачагъличила жуз белчIунси-
ри. Ил чили белкIунсирил гьанбир-
кули ахIенри, гьанна Интернетлизи-

бад багьурра илала автор Чечняла 
машгьурси писатель МяхIяммад 
Мамакаев виъни. 

Жуз бучIули, илала игит Залимхан 
наб гIяхIизурсири, илини дарибти 
такьсирти мардарибтири. 

   Илкьяйда, зулмукарти чули саби-
ра, халкьлира мархIебирули биалли, 
гуж-зулму тIинтIхIедирар или гьан-
биркули саби. 

  ГIергъити 30 дусла духIнар Рос-
сиялизир, хаслира Дагъистаннизир, 
вайнукьабани дурадеркIибти гуж-
зулмула такьсирти, халкьли чина-
ралра я кьабулхIедариб, я мархIеда-
риб. Зулмукартала психология 
пикрибаралли, илдас селизибадалра 
уруххIекIути игитуни, бархьдеш 
кабилзахъути, халкь азадбатес 
бургъути сабливан машгьурбиэс 
дигули саби. 

  Аллагьли халкьлис гьачам лугуси 
дурхъаси савгъат, дунъяличирти 
гIямру, селизилра хIедарили, илдани 
къябаэс бирули саби, бекIлил хаба-
рагарси мерличир, сегъуналра чучиб 
гIяйибагарти биштIа-халатала. 

  Дунъяла халкь уркIаибти, кахба-
рибти 20 ибил даршдусла ахирли-
чир, 21 ибил даршдусла бехIбихьуд-
личир дурадеркIибти, дахъалгъунти 
хIиллабазиб гIяйибла бегIти сабли-
ван нушала унраличибси Чечняла 
Республикализибадти Шамил Баса-
ев ва Докку ГIумаров гьанбуршули 
саби. ГIядатла хъалибаргуназиб 
акIубти уршби, дунъяла цалра улка-
ли мархIебарибси, Чечняла хъархIе-
рагарси республикала гIярмияла 
генералла, ва президентла къул-
лукъуначи абаибтири. 

   Даргала халкьла поэт ГIямарла 
Батирайли, илдигъунти багьадуртас 
дурги гIергъити дугьби делкIунти. 

   «ХIекьли гIяхIна гъвобзала, 
   ХIябразиб хIяб хIебирар. 
   Шивухъун багьадурла, 
   Ши дублаб цIелда бирар. 
 Илгъуна ахъдешличибад ка-

бацIили, гIур гIядатла адамтиван 
илди хIербиэс бирули ахIенри. Чеч-
няла Республика Россияла дазурбази 
чарбиубхIели, чус гьанбиркуливан 
дархьти, амма халкьлис сегъуналра 
гIяхIдеш хIехибти, кьасани 
детхIедерхурхIели, илди балкIси 
гьунчибад арбякьун. 

   СССР бехъубли гIергъи бахъал 
жагьилти, гIямрулизиб бархьси 
гьуни хIебаргили, такьсирчидешла 
гьунчи кабизуртири. Илдазибад 
бахъалгъунтала гIямру вавали хIе-
дяхъиб. Илдигъунтала къяяназир 
Докку ГIумаровлара, Шамил Баса-
евлара уми гьандушес вирар. Дунъ-
яла дахъал улкнани, США-ли, ООН-
ни, Евросоюзли илди вайбаркьуни 
(террористуни) сабливан чула си-
яхIлизи каберхахъуртири. 

 1999 ибил дусла августличиб Чеч-
няла мер-мусаличирад Дагъистанни-
зи духIнадерхурти къачагъунала 
кьукьнала халал сайливан Шамил 
Басаев вакIибсири. Илди нушачи, 
гIяхIдеш, азаддеш лебхулра или, 
бакIибтири. 

  Илдани гIяхIдеш хIехуси биъни 
Дагъистанна халкьли балулри, се-
нахIенну чула хъархIерагардешли-
чила багьахъурли гIергъи Чечняла 
Республикализир къачагъдеш, хъул-
кидеш, такьсирчидеш, адамти 
билгIни, дакIудиубтири. Дунъяла 
бахъал вайнукьабани чус хIербиэс 

мер илдачиб баргибсири. 
  Дагъистанна халкь цауркIли ил-

дачи къаршили кабизур. 
 Гьанбиркур, Хъярбукла шилизи-

вадси нушала гIяхIял Хизри 
МяхIяммадович (фамилия гьанбир-
кули ахIен) гьарли-марси мегь ду-
цIан, 1999 ибил дусла августличив 
авалра сунела уршиличил, хъулиб 
лебсигъуна ярагъра касили, сай 
гIяхIъулали къачагъуначил ургъес 
арукьес, Уркарахъи военкоматлизи 
вакIили. Илкьяйдали Дахадаевла 
районна цархIилти шимазибадра, 
бакIили бахъал адамтани къачагъу-
начил бургъес хIядурли биъниличи-
ла багьахъурсири. ХIера, илкьяйда, 
республикализиб даршудеш калахъ-
ес багьандан, жан дедес хIядурли, 
лебилра халкь дурабухъунтири. 

  Дагъистаннизи чула архIя гьар-
хIебизурли гIергъира, вайнукьабани 
вайкьасла баркьудлуми тIашхIеиб. 

   2000-ибил дусла августла 8-
личиб ванзала удибад халкь башахъ-
ес барибси гьунчиб Москвала Пуш-
кинна майдайчибад гьарахъли ахIи, 
кахси хIилла дураберкIиб. Селизи-
балра гIяйибагарти 13 адам кабу-
шиб, 61 - бяхъиб. 

 2002-ибил дуслизиб майла 9-
личиб Каспийск шагьарла дайлаб 
Чедибдешла БархIила байрамличиб 
бомба баргбердахъиб. Илаб 43 адам 
алхун, илдазибад 12 дурхIни сабри. 
Илдала ургав, Кубачила школализир 
набчил ца класслизир ручIули ка-
лунси, Пирдазла уршира леври. 

2002-ибил дусла октябрьла 23-
личиб Дубровкализибси театрла 
центрлизиб 900 адам дихьалис бу-
циб. Илаб 130 адам газли гIяндбу-
шили бебкIибтири, 700 адам боль-
ницализи бикибтири. 

   2003-ибил дусла майла 12-личиб 
Чечняла Надтеречный районна Зна-
менское шилизиб сунезивад сай 
вебкIес хIядуриубси къачагъли бом-
бабани бицIибси камаз машина ад-
министрацияла гьалаб баргбер-
дахъиб. Илаб 60 адам алхун, 200 - 
бяхъиб. 

  ДурадеркIибти хIиллабала сияхI 
даимбарес вирар. Амма лебилра 
дунъяла адамтани вайнукьабачи 
лягIнатбушибсири 2004-ибил дусла 
сентябрьла цаличиб Беслан шагьар-
ла школа буцибхIели. ИтхIейчирад 
18 дус дикили диалра, гьаннара хал-
кьли иличила хъумартес бирули 
ахIен. Чула ургаб хьунул адамтира 
барх лебти террористунани хIябал 
бархIи буцIардешлизиб, урехили-
зиб, кахдешлизиб, держес шинна 
кIантI хIелугули 1300-цад дурхIяра, 
илдала бегIтира, учительтира ка-
лахъунтири. Илаб 318 адам алхун, 
илдазибад 186 дурхIни сабри. Вай-
нукьабани дихьалис буцибти, ле-
билрара-сера мурул адамти, гьала-
начибал кабушибтири. Кабушибтала 
дурабад, илаб 810 адам бяхъибтири, 
дяхъурбачил барх адамтала уркIбази 
урехила кахдеш хьурабиубсири. 
Чуйна ил вайбаркь гьанбикаллира, 
илаб калунти халатачи ва дурхIначи 
уркIецIили, къачагъуначи гьимили 
уркIи бирцIули бирар. Лебил дунъ-
яла халкьра илкьяйдали илдачи гьи-
мичеббиубтири. 

Ил хIилла дураберкIнилис жаваб-
кардеш чучи чесибти къачагъуни, 
дураберкIибси такьсирличи мешули, 
танбихIлабарибтири. Илди саби леб-
си мераначиб баргили, дунъяличиб 
агарбарибтири. 

 Террорличила белкIес пикриба-

Терроризмалис  къаршили 

Зулмукарла ахир хайрила хIебирар 

(Хьарахъуд  — 3-ибил бяхIлизиб) 

   Ишди бурхIназир Ярагъладариб-
ти ЦIакьанази къуллукъбарахъес 
жагьилти арбикни (частичная моби-
лизация) багьахъурхIели, гьарил Рос-
сияланна хъули, нешанала, рузбала, 
рурсбала уркIбази, чус ахIерти му-
рул адамтачила паргъатагардеш 
хьурабирули саби. 

Къиянси замана улкалис 
бекIдешдируси Президент В В. Пу-
тин акIубси БархIилис хасбарибси, 
ил гIевурцуси МяхIячкъалала бегIла 
халаси майдайчиб дураберкIибси 
балбуцличирад циила уркIи 
паргъатбиубли чарриубсири. УркIи 
паргъатбиуб, сенахIенну Дагъистан-
на халкьли уркIи-уркIилабад улкала 
Президент гIевурцулри. 

 Улкализир паргъатагардеш, 
гъузгъалдидеш адикьес дигутани, 
гьар журала телеграмм-каналтазиб 
бюджетла алапаби кайсути бал-
буцличи хъарбаркь таманбарес 
бакIибти саби или бурули биалра, 
цалабикибтала дяхIличи хIе-
рикIухIели, гужли бакIахъибтачи 
илди, гьеч мешули ахIенри. Балбуц-
ла программа таманбиубхIелира 
майдан бицIили адамти лебалри. Ил-
дас, чузибад лябкьуси барили, улка-
лизиб паргъатдеш калахъес дигулри. 

 Телевизорличи хIеррикIес рахлира 
замана бургули хIерирус, Крымлизи-
бси гуми баргберднила хабарли, ле-
рилра ил бархIила дирути калахъун. 

 Европала политикализибти, 
сегъуналра бяркъ агарти, адамтала 
дурутани гьатIира тамашариахъубра. 
Россияла бегIлара гъамти унрубили 
сабти, Эстонияла дурала улкначилти 
бархбасунала министр Урмас Рейн-
слаули, Крымла гуми баргбер-
дахъниличил Украинала бургъанти 
мубаракбирули сай. Польшала сейм-
ла депутат Роберт Бедруновла уркIи, 
губи баргберднили ряхIятбиахъубли 

саби. Илдигъунти унрубани, ил-
дигъунти политикунани сегъуна че-
лябкьла лебхули дунъяличи? 

  Гуми баргбердибхIели разибиубти 
гIурра чебиахъулри телевизорлизиб. 
Марли илдани, цархIиллис вай-
биубхIели разивиубсилис Аллагьли 
гIяхIдеш хIебирниличила балули 
хIебургар. Дурхъати жузазиб, Ал-
лагьла Каламлизиб унраличил варх-
валги хIериахъес, царIиллис вайдеш 
хIебирахъес ва хIебулгахъес азирти 
дусми гьалаб бурили лебси саби. 

  21 ибил даршдуслизиб, космосли-
зи ракетаби дурхьути, телевизорти, 
компьютерти, телефонти, машинаби, 
поездуни, самолётуни дарес устадеш 
лебти адамти даршули хIербиэс 
хIебирни тамаша ахIену? Бахъал 
адамтани дунъя бархьли бузахъес 
багьандан, ЧевяхIсини дархьибти 
хъарбаркьуначила балули ахIен, 
Дурхъати Табтурти дучIули ахIен, 
ЧявяхIсилизибад урухкIули ахIен, 
халати къуллукъуначиб бузути, чула 
пикрумазирад ва баркьудлумазирад 
дахъал секIал дурадулхъути адамти-
ра бархли, дунъяличи гIяхIдеш 
хьурабиахъес пикрибикIули ахIен. 

 Баягъи В. В. Путин гIевурцуси 
балбуцличиб гъайбухъунтани, Аме-
рика гIяйиблизи хIебуциб, белики 
илкьяйда бархьси биэсра асубирар, 
амма дила пикрили, США гъу-
дурхIебируси биалри Россияра, 
Украинара, Эстонияра цархIилти 
Европала улкнира чула ургар далка-
дирки. 

  Россияла Президентла тIалабуни 
детерхахъес къиянти ахIен; НАТО-
лизибад Россиялис урехи хIебиахъес, 
Украина чичилра хъархIерагарсили 
калахъес, урусла миллатла адамти 
чула уркIи-кьаслис дигуливан Росси-
яличил бархбяхъес. Илди тIалабуни 
дархьтили чедиулра. 

  Сегъунти гъайличил Америкали 
биргIябиргули биалра Европара балу
-балули чус саби зарултани биркьули 
саби, Россияличил даршудешра бал-
гундешра булъу-ли, санкциябачи 
хъараахъили саби. 

  Н. В. Гогольла «Тарас Бульба» 
белчIахъес лебилра Украинала хал-
кьлизи тиладибарес дигулра. Илавси 
игит Янкельла миллатла сай илдала 
президент. Украиналан президент 
урусуначи къаршили кайзесра 
хIейри. Дигули ахIен урусунас Укра-
инала халкьличил бургъес, чараагар-
дешли детаахъурти гъузгъалдидеш 
сари Украиналара Россиялара ургар-
ти. Ил багьандан саби хасси бал-
буцра бухъянбитIунси. 

   Бахъ гIяхIсири Америкара дунъ-
яла халкь гъузгъалдихIебирули суне-
ла мерличиб бууси биалри. Джек 
Лондон, нуни лерилра-сера жузи 
делчIунси ва илди ахъли къиматла-
дируси писатель сай. Амма илини 
белкIунси ца секIайчил ну кьабулли 
ахIенра, «ДяхIила рурси» бикIуси 
илала хабарлизиб леб, Англияла 
миллатла адамти лебтачибра духути 
ва цIакьти саби или белкIи. Илаб бу-
рили саби, хIяжатбикибхIели нуша 
славянтачирадра чедидикес дирехIе 
или. ЦабехIличибад итдилти адамти 
чедибикес пикрибикIни бегIлара 
вайси, селилра мархIебируси пикри 
саби. ЧебяхIти писательтира 
хатIабиркули бирар, Аллагьла Ка-
лам, ЧевяхIсила Дурхъати Жузи сари 
хатIа агарти. Илди хьулчили дуцили 
хIербиэс гIягIнили саби дунъяла 
адамтас. 

   Россиялизибад Украина батахъес 
цалра дунъяла улкаличи хъарли 
ахIен. Даршдусмала тарихлизиб Ро-
сиялара Украиналара халкь цабехI 
саби. Россиялаван илдачи чилалра 
уркIи хIейзур. 

                      
                      Муъминат Хаттаева 

Дунъя даимбирар ва даршудеш бирар 

рибхIели, жяв замунтачирад рехI
-рихьили, ишбархIиличи бикай-
чи балкIси дякьличибад ар-
бякьунтала тарихлизир лерти 
баянтачил тянишриубра. Цалра 
зулмукарла ахир хайрила биубли 
ахIен, лебилра, чули дарибти 
такьсиртачирра имцIали халати 
гуж-зулму чедуркъубли, итил 
дунъяличи арбякьи саби. Итар, 
чула бунагьуни секьяйда ахъал-
лира. 

   Или биаллира, гуж-зулмула 
баркьудлуми лебил дунъяличир-
ра, Россиялизирра кадурхули 
ахIен. Ишди бурхIназир жагаси 
рурси, жагьил журналистка, фи-
лософ Дарья Дугина рухIнарси 
машина баргбердахъиб. Дарья 
Дугина азадбатурси Донбаслизи-
бти бургъантачила, ва даршути 
халкьличила бурути макьалабала 
жузла автортазирад ца сарри. 
Балагь-кьадарлизир ил карушни 
халкьла уркIили кьабулбирули 
ахIен. Илдигъунти баркьудлуми 
детарухIели гIялам-халкь 
децIлизи биркули саби. 

 Вайнукьабала хIярхIуабала 
лишантауб хIербирули ва бузули 
саби дунъяла халкьлизи бархь-
деш бурес хIяракатлизибти жур-
налистуни. Халкьли жявлил ар-
гъили саби, вайси баркьудили-
чил гIяхIдеш сархес хIебирни, 
зулмули гIурра халаси зулму 
алкIахъуси биъни. 

  Гуж-зулму (террор) гьимикар-
тала, гIяситала, дагьри дамкьур-
тала, уркIецIиагартала, духудеш 
агартала, Аллагьла гьунчибад 
чеббалкIунтала баркьуди саби. 

М.  Хаттаева 

Зулмукарла ахир 
хайрила хIебирар 

(2--ибил бяхIлизибсила ахир) 

Халкьан-ургабси поварла 
БархIила байрам кабизахъурси саби 
2004 ибил дуслизиб Лебилдунъяла 
Шеф-повартала ЦахIнабикунала 
Ассоциацияла сипталичил. Ила ка-
бурхути саби дунъяла лерилра улк-
назибадти гехIел миллион адам. Ил 
байрам дурабуркIуси саби 70 улка-
лизиб. Байрамла бархIи гьар мерли-
чир кулинарияла конкурсуни, ма-
стер-классуни, акцияби дура-
дуркIути сари. Гьагьай, шадлихъла 
далдуцунира дурадуркIу ил бархIи 
бизити хурегуни дирантала хIур-
матлис. 

Повартала байрам гьарил улкали-
зиб хасси тяхIярли дурабуркIуси 
саби. Гьайгьай, берклумала шайчиб 
Дагъистанра чисалра 
гIелахIебулхъан или гьанбикесли 
саби. Камли ахIен илцадра багаласи 
баркьудилизи ахъили, халаси хIур-
мат сархибти дубурлантира. ХIера, 
илдигъунтазирадли ца сари Дахада-
евла районнизирадси Алпият Кьур-
бановара. Ил гьанна гIяхIцад дусма-
зир МяхIячкъалализир хIеррирули 
сари ва бизити берклуми дирнили-
чирли машгьурриубли сари. 

Бурули бирар, декIар-декIарти ши-
мазибадти бегIтала дурхIни илди 
шимала гIяхIтигъунти къиликъуна-
чилти бирар или. ХIера, Алпият 
Кьурбановала неш Муслимат Кьяр-
бачIимахьилизирадси сари ва дудеш 

ХIясан СутбукIла шилизивадси сай. 
Кьисматли илала нешлис гIергъиси 
замана ДугIахъарла шилизир хIер-
риахъес кьадарбиахъуб. РучIули 
калун ил УргIерила администрация-
лизи кабурхуси Урхьнишала урга 
даражала школализир. ТалихI 
баргиб Алпиятли хъярбукайчил. 
ХIебиалли Алпиятла ургIеранта-
чилра чIумаси бархбас лебли саби. 
Илкьяйдали, Алпиятлизи шелра ши-
ла вакилтала бегIлара гIяхIти 
къалихъуни минадиубли сари 
викIалра хатIа бетхIерар. Гьанна 
илини чумра миллатла адамти бизи-
си кьацIличил балхес имкантира 
даргили сари. 

Алпият Кьурбановани бегI гьалаб 
палтарла уста ретаэс кьасбарибси-
ри. Илгъуна хьулли сирхIян рурси 
Избербашлизи раахъиб ва илаб хас-
си багьудира касиб. Чумал дус 
чеббикIибси санигIят хIясибли ру-
зули калун ил. Амма илала уркIи 
адамтас имцIали багаласи баркьуди-
лизи ахъес хьулбикIулри ва 
«Зеленое яблоко» бикIуси тукейзир 
кассирли рузескарииб. Илар 
гIибратчерли рузуси рурсиличи ту-
кенна администрацияли пикри 
бяхIчиаиб ва поварли рузахъес шур-

ратур. Алпиятли илар сунела гьарли
-марти устадеш чедиахъулри ва 
гьар журала хурегуни дирнилизир 
декIаррулхъулри. 

Бархьси саби, хьунул адамли бегI 

гьалабси яргализир берклумала 
шайчир ахъти устадеш касес хIя-
жатси саби, сари чинар рузули ри-
алра. Хъалибаргра гIяхIти берклу-
мачил гIеббуцес хIяжатсигу чере-
таибси хъа регIли. Дубурлан рурси-

ли 4 дусла бухIнаб сунела са-
бухъчебси бузериличибли барх 
бузутала ва тукейзирадли берклуми 
исантала хIурмат сархиб. Илини 

Дагъистанна лерилра миллатунала 
хурегуни ункъли хIядурдирес балу-
си сари. Иличи мастерла хIянчи 
хъардариб ва гьанна 3 дус ил са-
нигIят бузахъули сари. Илини 
бекIдеш дируси 40 адамлизибадли 
цалабикибси бригадали бизити ва 
дахъал журала кьуцIри дуцIули са-
ри. Нунира имканбакIалли «Зеленое 
яблоко» супермаркетлизирадли 
кьацI асес къайгъибирули рирус, 
сенахIенну илар илцадра бизити ва 
дахъал журала дирарну илди. 
Илгъуна пайдаласи санигIят 
чеббикIили ва бахълис устадешли-
чил хIядурдарибти кьуцIри дуцIули 
рузуси Алпиятличи пахрухIебарес 
хIейрар. Сунела санигIятласи бай-
рамличил бархбасахъи, ил уркIи-
уркIиларадли мубаракрирулра ва 
гьатIира сабухъчерли рузахъес цIа-
кьанира устадешра имцIадиаб эс 
дигулра. 

Алпиятла рурси Хадижара 
нешгъуна рялхъя ва гIякьлучерси 
рурси сари. Ил 6 ибил класлизир 
отличноли ручIули сари. Нешгъуна 
хIурматчерси ва хIялалси бузерили 
илра черяхIрарибси ретарниличи 
вирхес вирар. 

 ПатIимат Кьурбанова 

Октябрьла 20 – поварла БархIи 

Бизити кьуцIри дуцIан 



 

ГIурра ракӀира гӀяхIлад,  
Дудеш,хӀела хъа гьала  
ГIяхIялван тIашризурли 
Цунси къаркъала гьалар. 
 
Дудеш, гIурра леxIлира 
Ну хIела гъайла аргъес,  
Нуни бирул балбуцлис  
XIези гІякьлу бурахъес. 
 

Сен жявли урдатуррал,  
Дудеш, цӀуръадешлизир. 
XIела ула дурхъадеш 
БихӀулра уркӀилизиб. 
 
Гьалак хIеркІван дуцIлизир 
Ардашули сар бурхIни, 
Дирихьливан дурцули 
Гьанбикунала бурхIни. 

ГIяллаева ПатIимат акIубси сари Дахадаевла 

районна КьярбачIимахьила шилизир, ГIяллаев 

БяхIмудла ва МяхIяммадова Сакинатла 

берхъибси хъалибарглизир. Шила школа хъара-

ахъурли гIергъи, 2003-ибил дуслизир илини Дер-

бентла медучилище ХIунтIена дипломличил 

таманбариб. 

Итала гIергъи чум дус ардякьи диалра адамта-

ла арадешлис къарауйчи каризурли сари ил. 

Сунела нешла хъарбаркь илини се заманалра 

хъумуртули ахIен. Ил рикIусири: «Дуги-хIерила 

духIнар чи хIечи дугьаизалра мурталра илис 

кумекличи дурарухъес хIядурли рии. Ил хIела 

бегIла гьалабси чеблара саби». 

Илди нешла дугьби ПатIиматли сунела 

уркIилизир мурталра дихIу ва лебтасалра ку-

мекличи дурарулхъан. 

    Дагъистан 
Дагъистан,кьукьмуцлира 
Гьалар ну чебяхIдешла,   
Даршани дусмазибра 
У ахъли бихlул хIела . 
 
Пахру бирис, Дагъистан, 
Ну хlела рурси риъни, 
Хlуван ахlерси Ватlан 
Биэсра гIур хlебирни.  
 
Гьалабяхlли гьуцlлири 
Дубуртала чlакаван, ХIурмат 
ахъли бихIулри  
Ахъти хIяна хIурхъиван  
 
ЯхI-сабур даршдусмала , 
ХIезир мулкла диубси, 
Барури хIу Кавказла 
ГIибратлисцун бурибси. 
 
Дагъистан, хIу къахъбяхъри 
Миллатунала хIекьли,  
Калаби гIурра ахъли 
Адамдешлис бурули. 
 
ЦIикуртала авидлар 
Дигай нурван пархдикIаб. 
ИшбархIи хъабирутас,  
ТалихI хьуракабираб.  
 
Тухумти бахъбикIуцад 
Балгундеш имцIабираб, 
Ца-уркIли кайхъуси ганз 
ГIяхI сягIятличид бираб. 
 
Уршби-рурсби алкIули 
Гардла далай зайбикIаб, 
Харили, уркIби шадли,  
Ухънадеш хьурадираб 
   ***   *****   *** 
Тамаша-савли гIянручI 
Дулхъуси берхIила нур, 
Дугели дулхъуси бац, 
Зак бицlахъибти урми. 
 
Тамаша-нешла дигай 
Лебилра чархла кьуват, 
УркIила гьар-гьарил тIимхъ 
ДурхIнас пешкешбируси.  

 
Тамаша-марзла урши 
Цаибси ганз кайцIуси,  
Кьуват агар кьяшмачил 
Хахамли ахъвилзуси.  
 
Тамаша-хIебла вава  
Аргъличил барсбяхъибси,  
Дай дяхIила майдайчиб 
МалхIямли хIербикlуси.  
 
Тамаша-дуцIар дигай 
КIел уркIи цабируси,  
ВерхIдехI балагь ахъили 
Мурадличи диуси. 
***    *****   *** 
Дигаси уркIбазирад 
Кьясдешла шяв урасес,  
Лезмилизи бемгурси  
ЧIичIалла бекI чеббяхъес.  
 
Дигаси гьар кIибяхIяйс 
ХъянтIанирра дяхI дарес  
Гьар гъамиубсилара  
Ташмишъала хIейахъес. 
 

Наб хlейгахъис 
Дила шантала гьалар 
ХIейги ряхI цIударриэс,  
ГIямултар сари или 
Унрубази рурахъес.  
 
ХIейги яхIла гьалабиз 
КIундацIили хIулбазир,  
ХIейги хIяя дицили 
ХIеррикlес берхIиличи.  
 
ХIейги наб бац бикьрили 
Дила кlибяхlяндеш,  
Я дазу детахъили 
Дила яхIла-ламусла.  
 
ХIейги наб гьайбат дунъя  
Къавгъали нясбарили,  
Дила шаласи уркIи  
Кьясдешли шявбарили. 
 
БегIлара черикI дигай 
Сар уркIилар алкIули, 
ЧевяхI Аллагьла гьалар 

Дурибти бегl дурхъали  
 
Дила чарх зимбалтути,  
УркIи-чарх кIапIдурцути 
Леб дунъяла къахъличир 
ЧеряхIтази дуйгIути.  
 
Агь, Ишди Нешла дигай 
Се биэса цугбуцес?  
Дунъя лебил дигайли  
КIапIбуцесли риасли. 
 
Жанай вавни далцIунра 
ХIед пешкешдирис или 
Урузвии, хIейубра 
ХIечи лайкьхIеркур или. 
 
Ухъунра мургьи-арцла 
Бирис или кулеха, 
Балулихьар ахlейхъни 
Хlела жагадешличи. 
 
Зубразибад зубари 
Касира пешкешбарес, 
У мусналаван бизур 
Хlечил цугбуцибхlели.  
 
Зубрала издагуни 
Балас Хlечи саб кьясти,  
Ратаби хlура дила 
Дунъяличир черикlла. 
 
Хlеибли виаслира 
Дурала улкнази ну, 
Балас ра, иш жагадеш 
Агара цархlил мерлаб. 
 
Хlебирар гlячихъли саб 
Ватlаннагъуна гьава 
Нушачирван жагали 
Парххlедикlар вавнира.  
 
Вегl акlубси мерличиб 
Шинра дарманна дирар  
Шилизи башул дякькад 
Кьяшмира кункли дашар.  
 
Марлира лигlматуни  
Дургар дахъал царайчид.  
Амма гьарил биркlайзиб 
Милигдеш леб Ватlайчи. 

Ца бархIи гьаргала кариибхIели,  
Узила бегI риштIал рурси гъамриуб : 
"Ва, зизи ахIерси, бурагу марли,  
"Унц" ибси се ибсил аргъахъа набзи"  
 
"Карии бурисну, хIейэс тамаша,  
Унц саби халаси бугъа бушинси, 
Илини хъу дулца дукI-дуразличил,  
БегIмани дицIибти уркурти дику"  

 

"Хъу ирив, дукI-дураз, уркурти, бегIми?  
Нушала гъайли хIу гъайрикIен марли,  
"Унц" ибси се ибсил хьарбиухIели 
ГIеламгьарти гъайли хIу гъайрикIулри" 
 
Се буриша нуни? дадкаризурра,  
Кадерхур дурути, агара дугьби,  
Марлира се ишав агарли жаваб 
Пайтдухъун хъумала дигIян  нягIналис. 

Дудешлис  

Унц ибси се ибсив?  

Чум дубурла гъярцIа дякь  
Атта, хIуни ахъири, 
Пурс кьяцlначил жал-жалли 
Чум ахъанай ахъири. 
 
 Майали чубкар кьапIа 
Чуйнара шинкIадарри, 
 ХIялалдешла чихъ кьимат 
 ХIилизи каргьахъурри. 
 

МаслигIятла дугьбачил 
Чумра баришбарири, 
ГIямулти, кIибяхIяндеш 
ХIила душман диради.  
 
ХьанцIа къаркъала удив 
Усулирив паргъатли, 
Дубуртала яхI-ламус 
Кепеклис дирцухIели?  

Рузи, дила халаси, 
Къакъ-бяхъ дила бархIилис, 
Арадешра-игъбарра 
Булгулра гьар савлилис. 
 
Рулгулра мурадуни 
Дааб хела уркӀила, 
Азир кьас-хьул детерхаб 
Диули бархӀийс хIяйна. 
 
Шин дархли шараб ааб  
ХIуни хупІдируxIели, 
 ХӀуни кьяш кайцӀул гьуни 
 Ухаб верхI-ранг вавнали. 
 
Ил хIела дарман-някъби 
Азир изайс сабабти, 
Чиллала дайлизидра 
УркIи ванабирути. 
 
Анданид шараб хIулби, 
МалхIямли хIердикIути 
Ну багьанни балгначил 
Шарабли чяхIдулхъути. 
 
ХIу, дила дунъя сарри, 
УркIила паргъатдешра, 
Аллагьли набцун гибси 
БегI дурхъал малаикра. 
 
Аба, севан дуриша 
Лерил дила пикруми, 
Мезлизир лед хIейалли 
Баркалла эсцад дугьби. 
     ***    *****    *** 
Ассаламу алейкум 
ХIурмат Ахъти СирхIянти, 
Дубурла чIакIналаван 
ЯхI ццумати дарганти. 
 
Ваалейкум ассалам 
Гьарахъли дакIиб гIяхIли 
ХъубяхIрумала байрам 
Ахъ барес дарх кайзурти. 
 
СирхIяла дубуртала  
ЯхI умули дихIянти  
Дерхъаба дахъдааба 
Дила кьярбукIла шанти.  
 
Шаннис хIурматлис гьанни 
ЯхI Уркlбазир бурцанти,  
Дурашайс хIурмат барес 
ГIява хинкIи диранти. 
       ***    *****    *** 
ГIянручI дирихьла кIана 
ДицIахъул ванал берхIи, 

ХIела малхIямти нурли 
ДацIахъа дила анцIкьи. 
 
 ДацIахъа рикIулира 
 ДяхIила капарайван, 
 Ванза юргъай буцибил 
 Янила шах-сирисван. 
 
ЛямцIван ургуба ихъул 
Гьайбат дуцIла пурс-кьяца, 
Мукукрачи ахъили 
Ардуха дилара дард. 
 
 Ардуха чархIевхъесли, 
 Гьарахъ къада дикесли, 
 Кьяшла гьунила дублад  
 Чилилра хIедаргесли. 
 
Закиб гьайбатли урцул, 
Дуклуми гьарзал чlака, 
Чебухъи хапIъурдара 
Дай уркIила шишимти. 
 
 Халкь хIебашул цун дубрид 
 Урдати хIедаргесли, 
 Дякьличирад чердалкIи , 
  Набчи чархIедухъесли. 
         ***    *****    *** 
Дигай, шел хIярпцун сарив 
Дигуливан айхъути, 
ДягIли ардухахъесван  
Багьаналис дурути. 
 
Яра ахIи цIа сарив  
УркIби дебшладирути, 
ГIямузгила шанданван 
Жагьти зумабирути. 
 
Дигай хIехарла гъаю 
Агарлира дурути, 
Жаннизир агаркъира 
Лер или садирхъути. 
 
Яра дигай буряму 
Дунъя чебсаргъахъуси. 
ХIебла вавнала хала 
Дай уркIилаб алкуси. 
 
Суалти лер...жавабти 
Гьарилли луга чула. 
Дигай шел хIярпцун сарил, 
Яра кIел уркIила цIа… 
       ***   *****   *** 
Агь, дила жагьдешла дуцI 
Хам урчила юргъаван, 
Кепсиван шакагарли 
Ардякьи урдухъунгу. 

Мубарак диабая, 

Нешла мезла байрамлис. 

Аллагьли дихIябая, 

Ара-сагъли гIяламлис. 

 

Нешла мезличи диги, 

Гьар бархIи дахъдикIули. 

Берхъаб "Даргала анкъи", 

Сабухъ имцIабикIули. 

 

ХIялалдеш гъамдируси, 

Гьархъбируси хIярам. 

Нешла мез гIердурцуси, 

Ил сай кайзурси адам. 

 

Мар мургьиван парх-

дикIар, 

МягIничер дугьбала гъай. 

СенахIенну цIакьхIели, 

Нешла мезличи дигай. 

 

Багьудила юртлизиб, 

ИштяхIличил руркъути.        

Баркалла мугIяллимтас, 

Нешла мез ахъдурцути. 

 

Агь нешла мез, нешла мез, 

Дила хIулбала шала. 

Нешла мезли гъайдикIес, 

Чебла саби нушала. 

 

                  СягIидуллагь 

               ГIябдуллабеков. 

Азир рангла мезлизир  

Дег1лара чердик1ибти  

Сари дила нешла мез  

Урк1и ванабирути. 

 

Г1ямрулизир гьарилла  

Нешла мез урунж сари 

Дунъяла х1ял мяг1нара 

Г1ядатра бузахъути. 

 

Дигахъис наб нешла мез  

Дурашар ак1аслира 

Дихулра илди нуни  

Мях1камли урк1илизир. 

 

Нешла мез х1едалуси  

Вирар г1ямру миск1инли 

Х1едала г1ядатуни 

Ва илдала баркьумби. 

 

Дигахъис наб нешла мез  

Я духъна х1ян х1ейрути 

Вебк1ибсили дарх х1яри  

Ардухес вирх1ейрути.   

 

Калаб дунъя азадли 

Х1ердиаба разили 

Дуч1ули гъайдик1ули  

Нешла мез хъумх1ертурли.  

      

   ГIямарова Хадижат   

                    ГIяхIмадовна . 

"Аба, релхIунрив, салам" 

 Савлилизир гьаргалар, 

 Тlашрилзас гяжаибсин 

 Урши дугьаизалли. 

 

Даршдусмазир гьар-гIергъли 

 Дугьадилзути дугьби 

 Рирхулра хӀедитихъни 

 Нешла мез ванзаличид. 

 

Хазна наб убкалунси 

 РухIлис черикIла давла,  

Мез дила неш-дудешла 

 ДурхIнас насиб дируси. 

 

Рирхулра! урухкIулра... 

Заманала дуцІлизид, 

 Дусмала урхамтазир 

Деткайхъуръили илди... 

 

           

    Патимат Г1яллаева. 

Ну дарган дубурланра, 

Дубуртазир акIубси, 

Аллагьла ахъриличил 

Дунъя, ватIан дагьурси. 

 

Ну дарган дубурланра, 

Дарган мезлчи карцIси, 

Нешла мезличи диги 

Ниъличил дарх дерхъибси. 

 

АлкIукад акIубси сар 

Дарган мезличи диги, 

АкIубла иштяхIсира 

Гьарил дарган девличи. 

 

Дигахъис наб дарган мез 

ГIямарла Батирайла, 

Дигахъис наб дила мез 

Халкьла поэт Сулайба. 

 

Илдани шалабиру 

ЦIябдешлизиб наб гьуни, 

Дарган мезли шадбиру 

УркIи, ну пашманхIели. 

 

ХIейгахъес вирару мез 

ГIяхIмадха ва Рашидла, 

Илдани машгьурбариб 

Дагъиста уркIи-Дарга. 

 

Девла машгьур устнала, 

Пергер далайчибала 

Улкала гьар гIямзилар 

Мез зайбикIаб мурталра. 

 

Чум лугъат лердиалра, 

Район ва ши диалра, 

Пагьмукар даргантала 

Мез далути бахъбааб. 

 

Дигахъис наб дила мез, 

БегIтачирад даибти, 

Я диги кахIедурхар 

ЛералцадхIи мицIирли. 

 

Дарган мез дагьахъурси 

Нешлис азир баркалла, 

Ну дарган риъниличи 

Пахрура кахIебурхар.  

 

    Нешла мез 
 

Дишмадишаб инсайзир 

Нешла мезличи диги, 

Гьаман илди мезлизир 

Неш гьаларилзулину. 

 

Неш, хIед азир баркалла, 

Дунъяличир лернилис, 

ВерхIна азир баркалла 

Набзи мез дагьахънилис. 

 

Хадижат Омарова 

Дибгаши. 

Манзилли барсбарибти, 

Давлали къагъбарибти, 

Хамти  адамтазибад 

Рахли аргъасли нуни: 

Дарган мез хIейги или 

ЦIумбикIар дила уркIи.  

 

УркIи цIумхIебикIару, 

ВегIла мез ганздиралли? 

Нешла рухIван ахIерти, 

ГIязиз жанван дурхъати, 

Дила хала бегIтала 

Мез мучлахIедиралли? 

 

Гьайбатти далуйтачил 

Шурми мицIирдирути, 

Хумартала цун уркIби 

ГIяхI девли шадддирути, 

Дигахъис наб нешла мез 

Набра кьисматли гибти. 

 

Нешла мез 

 

Даршдусмазир акIубти 

Дарган наслубала мез, 

ХIуша хIедалутала 

ДахъдикIулигу гъай-мез. 

 

ГIямрулизир кьисматван 

Наб букьрули даибти, 

БегIла гьалабси гьигьван 

ХIилизир тIинтIдиубти, 

 

Нешла хIялал а ниъван 

Дигиличил дагьурти, 

Гардла малхIям далайван 

Дагърилизир далгунти, 

 

Шарабла урунжливан    

Милиги ахъахъибти, 

Азихъла бутIаливан 

Набзи кьуват кертIути, 

 

Дай уркIилис дарманван 

Дардлис сабабдирути, 

Шурми-ургаб тIамаван 

Аргъайзир гIералгьути. 

 

ВегI акIубси ВатIанван 

Даргантас дигахъули,  

Калабая, нешла мез, 

Наслубани руркъули!  

 

 

ГI. Кьурбанова . 

Нешла мез мяхIкамдарни — нушала чебла саби  

Нешла мез 
 

Нешла мез – дила давла 

БегIтани наб батурси. 

Нана хIуливан нуни 

МяхIкамбарес гIягIниси 

 

Нешла мез – гIямрула рухI,  

Ну мицIирли вихIути, 

ГIяламла гIякьлуличи 

Наб букьурли даибти. 

 

Нешла мез детахъалли,  

Ну пяхIли ветихъулра. 

Нешла мез хIедагьасли, 

БегIти агар язихъра. 

 

 

Расул БяхIяммадов. 

МяхIкамдара нешла мез 

Бамбализир мургьиван, 

УркIилизиб ласбикIул 

Дурхъал кьуръа аятван. 

 

МяхIкамдара нешла мез 

Усилар мар анкIиван, 

Нешла някъба берцIибси 

ХIяжла анкIила кьацIван. 

 

МяхI2камдара нешла мез 

Бац-берхIила шалдаван, 

Буэс имкан агарси 

Марти дигайла хъяван. 

 

МяхIкамдара нешла мез 

Дудешли бихьиб уван, 

Сирилав виштIасилис 

Нешли бучIул лайлаван. 

 

 

БяхIмуд  Булатов. 

Нешли ванна ниъличил 

Гьарахъти дугурбазиб 

Дарган мезла нурани 

КартIиб дила рухIлизи. 

 

Дарган мез, итхIейчибад 

Дила дунъя хIезиб саб. 

УркIила гьарилра тимхъ 

ХIечил бархбасунси саб. 

 

ХIела дугьбазир сари 

Вавнира, зурхIябтира, 

Шурмала чIяхI-чIяхIира, 

Булбулла макьамтира  

 

Зугьра-Ханум. 

Даргала мез калахъес 

Икьалали кайзурти, 

Даргала анкъиларти 

Узби-рузби дурхъати. 

 

Баркалла рикIулира 

Дарган мезли дугьантас, 

ЦархIил мезли нушала 

Миллат хIебубкIахъанти. 

 

ХIябра къиянни леб наб 

Мез дагьахъес дурхIнази, 

«Неш, аба» хIебикIули 

«Мамацун» бикIантази. 

 

ВегIла мез агар адам 

Мякьи агар галгагу: 

Барда агар  някъбара 

Ил гьамадли бялчану. 

 

Салам, Даргала анкъи! 

Дарга жагабирути, 

ВатIан машгьурбирути, 

Мезла кьадри балути. 

 

Мез мяхIкамдарес кьасра, 

Миллат уржахъес гьуцIра, 

Анкъи бемжахъес цIара, 

Лерну яхIра-къайгъира. 

 

Нуни пахрубирулра, 

ЯхI-ламусла гъубзначи, 

Пагьмучебти рурсбачи 

Дугьарилзас хIушачи 

Баркаллала дугьбачил. 

 

ПатIимат ГIяхIмадова. 

Дила  мез 

Нешла мезла байрамлис! 

Дигахъис наб дарган мез 

Нешла мезличила 

Дигахъис наб нешла мез 

   Нешла  мезлис 

Адамла дяхI-сипатличи хIери-

зурхIелира, ил сегъуна адам саял 

багьесли бирар. ХIердизирая, дарга-

ла чевяхIси поэт ГIязиз Иминага-

евла суратличи. Илала хIерлизирти 

цIа, гьарли-марти дубурланна куц-

кабиз хIясибхIедаресли ахIен. Поэт-

ла назмуртазиб гIячихъли чебаэсли 

саби заманали хIебулъахъуси лямцI. 

Илгъуналицун вираргу дяхIлизи 

бархьдеш бурес, усалти ва лайикь-

агарти баркьудлуми датIес, патриот 

бяркъличи жагьилти бикахъести 

пикруми дурес. Сецад замана ар-

бякьи биалра, ил багьадурла па-

сихIти ва кагибти пикруми, цIала 

ургигъуна бархьдешла дев, ВатIай-

чирти дигили ламдикIути пикруми, 

нушачи даилицунра ахIи, илдани 

учIанна уркIиличи халаси асарра 

бирули саби. Хаслира гьанна Украи-

нализир дявила анцIбукьуни кадир-

кухIели. ХIера, сейкIулил ил сунела 

«Нушала призывникунас» бикIуси 

назмулизив: 

…ВатIанна ахIарти жагьилти дурхIни, 

ДакIили сарину гъубзнела бурхIни, 

Дуцая дугати яракь някъбази 

Нушила ахIарил ВатIан багьандан. 

  

…Дунъяла халкь-ургар питни элкьути, 

Диржибти хIилишиб мулэхIихъути, 

Даимал халкьла хIи нехIакь хьартIути 

Нушила дазула дураб тIашаис… 

Дусми шалгIердулхъаллира, игит-

ти адамти илдигъунтили кавлути 

саби. Илдачибадли алкIутира са-

бигъунти урехиагарти ва гъабзадеш-

чебти бирар. Амма усал гъубзни, 

вершаби, адаб-хIяя агарти, цIахдеш 

се сабил хIебалути, урезиагарти 

мехIедерхIхъали убяхIтили бирути-

ри ва илдачибадли акIубтира илда-

чибра усалти саби. Илди 

кIибехIлалра ургар гьачамалра ба-

ришдешра бируси ахIен. Илкьяйда-

ли бархьдешра балкIдешра даимти 

къаршикартили кавлули сари. 

Илгъуна бархьдешла байрахъчи сай 

хIурхъан Иминагайла ГIязизра. Ил 

хIябдехI дургъбала цIализив 

дебшлавиубси сай, илини адамтас 

мурхьси мягIнала ва халаси пагьму-

ли ламдикIути назмурти гьала-

дирхьули сай. Илдачи халкь савлила 

берхIиличиван хIерти буили саби, 

ва илди Кьуръа аятуниван уркIили-

чир руркъути дуили сари. Гьаннара 

дубурлантани дигиличил ва пахру-

личил тикрардирули сари: 

«Шанда тур някъбазилли 

ГIяскурти сахъли сари, 

Душмантази СССР 

ЧIумъали балтахъули. 

  

Душмантала нушаши 

Хьулани дахъал сари, 

Вавнабяхъибил анхъла 

Къапу дибъали сари. 

  

Шис дигалла душмандиш – 

Агура нушала ляв, 

Шис дигалла баришдиш – 

Агура нушала дяв. 

  

Улкалис алавчалли 

Шанданна бару саби, 

Дяв диганти бигвихъис 

Диръили дару сари». 

Тамаша хIебиалли, ил назмулизи-

бадли ца кьани гьанбуршис или 

рехIрихьирагу, уркIиличиб 

риштIахIелил багьурси бургъантас 

ва гIядатла адамтас гимнли бетаур-

си ил назму саби-сабил уркIилизи-

бадли устадешчевси гIярбукIай мур-

гьила гьимиртазибадли бемхурси 

гьайкариван дурабухъун. Ил къяб-

бердахъес дила ламусли 

кьабулхIебариб. Илцадра жагали 

каргьурхIели. 

Наб дебали гIяхIбизур 

«Гьарахъбакьая къинжал» бикIуси 

назмура. Илизир поэтли дебали 

мурхьси мягIнала тугъи гьала-

дирхьули сай: 

«Къие халкьлис душманикьул, 

ГIвямрулизив пашманикьул, 

Туснакълизи хIу дибъайкьул 

Къинжал гьарахъбакьа, юлдаш. 

  

Сунишибли язихъбибти, 

ХIи хьартIнилис пашманбибти, 

Хьунул-дурхIя ятимбибти 

ПикриахIбикьуллив, юлдаш? 

  

Къинжал билгьне се мурадал, 

Бура хIуни ча хьаршудал, 

Агвар къийин сен бурчудал, 

Вайна хиял бати, юлдаш…» 

Гьалабла замана гьарил мурул 

адамли ханжулти ва дисби дихути 

дуили сари. Ца баралра хIейгиби-

зурси баркьудила яра гъайла 

масъала илдала икьайчил арзес 

къалабабикIутира камли хIебурги. 

СенахIенну кабуршути, бирхъути 

камбирути ахIенри дубурла шима-

зиб. Гьанна давла-маслизи гIелаби-

кибтани тапанчабира пайдаладиру-

ли сари ва илдала кумекличил 

дахъал балагьла анцIбукьунира ка-

диркахъули сари. Итцад къугъати 

гъайличил халкьлизи пасихIти 

пикруми дурили хьалли, илала 

гIякьлу шягIирли гьаннара гIебаси-

ли ахIен цацабехIти бекIбяхъунани. 

ГI.Иминагаевла творчестволизиб 

халаси мер бурцули саби сатирали. 

БалкIдеш, кIибяхIяндеш, вершадеш, 

урхIла мас букнила анцIбукьуни 

далтIули, илини делкIунти назмурти 

адамтасра дебали гIяхIдилзутири ва 

илдазирадли дахъалгъунти бурала-

бачи шурдулхъутири. 

Даргала советская литературалис 

хьулчи кабихьибси поэтуназивадли 

цали сайси машгьурси сатирик 

ГIязиз Иминагаев акIубси сай Сер-

гокъалала районна ГIяймаумахьили-

зив 1892 ибил дуслизив. ДекIар-

декIарти санигIятуни дузахъули ка-

лунсири ил ва жявли лукIес 

вехIихьибсири. 

ГI. Иминагаев акIубхIейчирад 130 

дус дикнилис хасбарибси шад-

лихъла балбуц дураберкIиб ок-

тябрьла байхъайчиб МяхIячкъала-

лизибси Поэзияла Юртлизиб. Ила 

цалабикиб поэтла шанти-тухумти, 

поэтуни, писательти, журналистуни, 

даргала районтала вакилти, илала 

поэзия диганти. Балбуц бехIбихьиб 

поэтла гIямруличила ва творчество-

личила видеофильмличил. Балбуц 

бузахъулри Поэзияла Театрла ди-

ректорла пагьмуртала шайчирси 

заместитель Ариза Батыровани. 

БегI гьалав гъайухъунси 

Дагъистанна писательтала Союзла 

председатель МяхIяммад ГIяхIмадо-

вли поэтла творчестволичила 

къантIли буриб. ДГУ-ла филология-

ла факультетла профессор, 

Дагъистанна писательтала Союзла 

даргала секцияла руководитель Му-

са БяхIяммадовлира чедетаахъили 

ва кагибти мисалтачил ГI. Иминага-

евла творчествола хасдешуначила 

баянти гьаладихьиб. Гъайбухъунти-

ургаб лебри поэт ва тилмаж Марина 

ГIяхIмадова-Колюбакина, «Замана» 

газетала бекI редакторла замести-

тель Салимат ГIялиева, 

«Дагъистанна культурала ва рухIла 

давла» ДРОО-лис бекIдеш дируси 

Перзият БяхIяндова, ГI. Батирайла 

уличилси Даргала тетрла художе-

ственный руководитель Мустапа 

Ибрагьимов, «Дагъистанна ши» 

бикIуси музей-заповедникла дирек-

тор Зумруд Сулайбанова ва цархIил-

тира. Къугъати гъай дуриб хIурхъан 

шягIирличила Дахадаевла, Ахъуша-

ла, Сергокъалала, Лавашала, Хайда-

кьла районтала вакилтанира. Дарга-

ла районтазибадли бакIибти далай-

чибани ГI. Иминагаевла назмурта-

чил далуйтира зайдухъахъун. 

Дахадаевла районна бекIла 

заместитель Алена ГIябдул-

лаевани поэтла гIямруличи-

ла къантIли буриб ва илала 

творчестволизибра дявила 

тема дебали чебетаахъили 

гьалабихьни багьандан иш-

хIелла анцIбукьуначилара 

баянти гьаладихьиб. Илини 

багьахъур Украинализир 

кадиркути дявила анцIбцу-

кьуназир бутIакьяндеш ди-

рутас кумек гIеббаахъес хIя-

жатли биъниличила. 

Гьайгьай, илгъуна къугъаси 

балбуцличиб Даргала театрла гIяр-

тистунира чараагарли бирути саби. 

Поэтла назмурти пайдаладарили, 

лергIер къугъати далуйти делчIун 

илдани ва сатирала номерти 

чедаахъиб. 

Шадлихъла ахирличив ГIязиз 

Иминагаевла тухум, Сергокъалала 

МКДЦ-ла методист Ибрагьим 

ГIялибеков гъайухъун ва балбуцли-

чи цалабикибти поэтла тухумти-

шантала шайзибадли лебилра 

гIяхIлас баркалла багьахъур. ГIур 

Краснодарла крайлизибси «Цадеш» 

бикIуси Дагъистанна халкьанала 

культурала Центрла жамигIятла ор-

ганизацияла председатель, ГI. Ими-

нагаевла уршила урши ГIисани 

шягIирла гъамтала шайзирад балбуц 

дураберкIахъес кумеклабиубтас гра-

мотабира дедиб. 

Дигеси саби, дахадаевлантанира 

илгъуна мягIничебси балбуцлизир 

бутIакьяндеш дарни. Районнизибра 

камли ахIенгу творчестволизир 

гIяхIти сархибдешуни диахъубти 

поэтуни, писательти, журналистуни. 

ЧевяхIси поэтлис нунира назмула 

ишди тугъи пешкешдирулра: 

  ГIязиз жан ВатIан гьанни 

Дедес ахIерхIейрути, 

Лебти саби гIяхIгъубзни, 

Къаркъала къалагъунти. 

  

Кьуватчебдешли някъла 

Шурми мутIигIдиранти, 

Бугаси девли душман 

ЛямцIли кьяйда бирхъянти. 

  

Илдигъунтазивадли 

Виради, хIурхъан ГIязиз, 

Шанданна дебш касибси 

Дергъла цIала дайлизив. 

  

Ардашаллира дусми, 

ХIебубкIар хIела хабар, 

ДарсдикIалра замунти, 

Кавлан пагьмула гьунар. 

  

ИшбархIира шягIирла 

Дев саби зайбикIули, 

УркIби кIибяхIянтала 

Дяр или руржахъули. 

  

ХIугъунти гъайла устни 

ХIебиулигу гьанна, 

Бугал девла ургили 

Бургуси усал гъубзни. 

     ПатIимат Кьурбанова 

Дахадаевлантанира бутIакьяндеш дариб 

ГIязиз   Иминагаевлис — 130 дус  

   В целях повышения уровня пожарной без-

опасности объектов здравоохранения и социаль-

ной защиты с сентября по декабрь 2022 года 

проводится 

надзорно-

профилактическая 

операция 

«Здравоохранение 

и социальная за-

щита». В связи с 

этим, сотрудника-

ми Инспекции 

надзорной дея-

тельности и про-

филактической 

работы № 18 по 

Дахадаевскому и 

Кайтагскому райо-

нам УНД ГУ МЧС 

России по РД про-

водятся контрольные (надзорные) мероприятия 

на объектах здравоохранения и социальной за-

щиты, уделив особое внимание к объектам с 

круглосуточным пребыванием людей, в соот-

ветствии с Федеральным законом от 31 июля 

2020 года № 248-ФЗ «О государственном кон-

троле (надзоре) и муниципальном контроле в 

Российской Федерации». А также будут органи-

зованы и проведены в порядке, установленном 

пунктом 47 Положения о федеральном государ-

ственном пожарном надзоре, утвержденного по-

становлением Правительства Российской Феде-

рации от 12 апреля 2012 года № 290, обязатель-

ные профилактические визиты. При проведении 

мероприятий по надзору, особое внимание уде-

ляется на работоспособность систем противопо-

жарной защиты, состоянию путей эвакуации 

требованиям пожарной безопасности, наличию 

первичных средств пожаротушения, а также 

прохождению обучения обслуживающего персо-

нала, знание персоналом своих обязанностей и 

действий в случае возникновения пожара и дру-

гих ЧС. 

  О состоянии пожарной безопасности на объ-

ектах здравоохранения и социальной защиты 

будут информированы органы власти, прокура-

тура и другие заинтересованные ведомства. 

   Как показывает опыт и аналогично проведен-

ные мероприятия по надзору прошлых лет, не 

все объекты здравоохранения отвечают требова-

ниям пожарной безопасности. 

 В ходе проверок особое внимание уделяется 

путям эвакуации и обеспечению учреждений 

выводом сигнала о срабатывании автоматиче-

ской пожарной сигнализации (АПС) на пульт 

подразделения пожарной охраны. 

 При выявлении нарушений требований в обла-

сти пожарной безопасности в учреждениях здра-

воохранения применяются все предоставленные 

действующим законодательством права для при-

ведения объектов в надлежащее противопожар-

ное состояние.  

 

Старший инспектор ИНД и ПР № 18 по 

 Дахадаевскому и  

Кайтагскому районам 

старший лейтинант внутренней службы                                                   

Э. Ф.  Курбанов 

Противопожарная защита  объектов здравоохранения и социальной защиты 

С 22 сентября служба 122 задействована для 

информирования населения по вопросам ча-

стичной мобилизации на всей территории стра-

ны. Соответствующее поручение дал Председа-

тель Правительства РФ Михаил Мишустин. 

Министерством цифрового развития Респуб-

лики Дагестан также создана горячая линия по 

номеру 122. 

Кроме того, был создан чат-бот. С его помо-

щью можно получить ответы на вопросы, свя-

занные с частичной мобилизацией. В частности, 

можно узнать: кто подлежит призыву, какое 

социальное обеспечение предусмотрено для мо-

билизуемых граждан, кому положена отсрочка 

и многие другие. В Минцифре отмечают, что 

пользоваться ботом можно круглосуточно и с 

любого устройства — смартфона, ноутбука или 

компьютера. Для этого необходимо перейти по 

ссылке. В ведомстве добавили, что чат-бот бу-

дет обновляться по мере поступления новой 

информации. 

Также функционирует телеграм-бот informmo-

bil05 Центра управления регионом РД. 

Примут ваши жалобы и ответят на все интере-

сующие вопросы и работники аппарата Уполно-

моченного по правам человека в Дагестане по 

телефону: (8722)67-31-38. 

Подать заявление о нарушениях в ходе частич-

ной мобилизации жители Дагестана могут и в 

электронной приемной на официальном сайте 

Народного собрания РД, по электронной почте 

nsrdag@yandex.ru или по номеру 8 (8722) 67-33-

25 с 09:00 до 20:00. 

Горячую линию запустила и Прокуратура Рес-

публики Дагестан. Она курирует вопросы ис-

полнения законодательства в сфере призыва 

граждан на военную службу по частичной мо-

билизации. Обращения принимаются по следу-

ющим номерам: 8 (8722) 62-84-45 (группа приё-

ма обращений граждан) по будням с 9:00 до 

18:00; 8 (8722) 62-68-01, 67-44-09 (контактное 

лицо – Алиметов Эмин Аждарович) по будням с 

9:00 до 18:00; 8 (928) 514-05-00, 8 (8722) 67-95-

24 (дежурный прокурор) по будням с 18:00 до 

9:00 и в нерабочие дни. 

По всем поступившим обращениям будут ор-

ганизованы надзорные мероприятия. Центр со-

действия тем, кто ошибочно призван на службу 

в нарушение Указа Президента РФ о частичной 

мобилизации, а также по проблемам организа-

ции быта мобилизованных создан и на базе от-

деления Народного фронта. Жалобу можно 

оставить в региональном отделении по адресу: 

г. Махачкала, пл. Ленина,1 (здание министер-

ства по национальной политике и делам рели-

гии, 1 этаж), а также позвонив на номера: 

516044, 516043 и 516045. 

На официальном сайте Объясняем.рф можно 

узнать точные ответы на главные вопросы о ча-

стичной мобилизации. 

В МО «Дахадаевский район создан информа-

ционный центр по вопросам частичной мобили-

зации. 

В ходе сессии собрания депутатов МО 

«Дахадаевский район» принято решение создать 

в муниципалитете информационный центр по 

вопросам частичной мобилизации. 

Чат для обратной связи с населением https://

t.me/urkarakh_chat 

Председатель центра по вопросам частичной 

мобилизации Сулейманов Магомед Ибрагимо-

вич. телефон для связи: 8967-339-15-71. 

Контакты горячих линий по специальной  

военной операции и мобилизации 

ВНИМАНИЮ СЕМЕЙ 

 МОБИЛИЗОВАННЫХ ГРАЖДАН! 
 Министерство труда и социального развития Республики Даге-

стан сообщает, что с завтрашнего дня, 19 октября, во всех учрежде-

ниях социальной защиты населения начнется прием заявлений от 

членов семей (от одного из близких родственников) добровольцев и  

мобилизованных граждан на осуществление единовременной вы-

платы в размере 100 тысяч рублей. 

Все заявления будут рассмотрены сформированными для этих це-

лей рабочими группами, состоящими из представителей админи-

страции муниципальных образований республики, военкоматов и 

представителей Минтруда Дагестана. Выплаты будут осуществлены 

незамедлительно, по мере получения документов, подтверждающих 

факт добровольного участия в специальной военной операции или  

мобилизации гражданина и его зачисления в воинскую часть. 

https://xn--90aivcdt6dxbc.xn--p1ai/mobilization/
https://t.me/urkarakh_chat
https://t.me/urkarakh_chat


УЧРЕДИТЕЛЬ:  

«Дахадаевла район»  МО – ла  

администрация. 

 Редакциялизи дархьибти белкIанас 

рецензия лукIуси ахIен, я илди чула 

бегIтачи чардирути ахIен. 

Газетализи кадирхъути материал-

тала автортала пикрумачил  

редакцияла пикри  

цугхIебикесра асубирар 

Газета   2009   ибил  дусла   

 декабрьла  28-личиб массовая ко-

муникациябала, бархбасла ва куль-

тураласи букьур мяхIкамбирнила   

шайчиб   хIеруди  бузахъуси  Феде-

ральная  службала  ДР-лизибси 

Управлениелизиб белкIунси    саби.  

ПИ  № ТУ 5-0047 

I93I-ибил дусличибад дурабулхъуси  

саби 

http://selskayajizn.ru/   

сетевое издание  

«Кала Корейш медиа» 

e-mail: inf.otdelI7@mail.ru 

Тел: 55-40-7I  

Газета дурабулхъуси саби жумягI 
бархIи.  

Дусли 52-на дурабулхъан.  

Индекс -- 633I4 

 Печатьлизи къулбасбарес  

кабизахъурси замана -- I6.00.  

Печатьлизи къулбасбарибси  

замана -- I6.00.  

Редакцияла ва издательла адрес:   

Дахадаевла район, Уркухъла ши,  

ГI. ГIялиевла уличилси кьакьа,  

9 “а” 

ТИРАЖ –800 экз 

ДР-ла миллатласи политикала, ин-

формацияла ва дуралати бархбасу-

нала шайчибси министерствола га-

зетабала-журналтала типография-

лизиб кабяхъибси саби. 

Адрес: 367018 МяхIячкъалала  

шагьар, Насрудиновла уличился  

кьакьа, 61 

Автортани чула материалтала  

хIекьдешлис ва бархьдешлис жаваб   
лугуси саби.  

БекI редактор 

Чапарова М. М. 

Редактор  

Курбанова П. О.  

№  40   (8530)     2022-ибил дус.        Октябрьла    21.             http://mo-urkarakh.ru/           Шила гIямру  . 

Гьалавван Дахадаевла районнизи 
бузерила архIяличил вакIибси РФ-
ла Пачалихъла Думала депутат 
Жамаладин ХIясановли адамти 
кьабулбариб. 

ДекIар-декIарти масъултачил 
иличи 10 адам сабри дугьабизурти. 

Кубачила шила бекI ГIябдусалам 
Куртаев иличи дугьайзур ши 
яшавла-экономикалашал 
гIеббурцнила масъайс кумекба-
рахъес багьандан. Илини 
багьахъур илкьяйдали пачалихъла 
программализир бутIакьяндеш да-
рес ва туризм гьалабяхI букес 
багьандан 20 миллион къуруш ар-
цла декIардарахъес кумекбарахъес. 

Ахъбуциб илкьяйдали Кубачила 
художественный комбинатла, мур-
гьи-арцла устнала бузерила бету-
цуни мяхIкамдирнила, гьундури 
къулайдирнила комбинатлизибси, 
школализибси ва хъулразирти му-
зейти гьаладяхI аркнила масъулти-
ра. 

Сунела яргализив Ж.ХIясановли 
ахъдуцибти масъултала шайчиб 
кумек гIеббаахъес чесиб ва кагъар-
лизиб дугьабиз хIядурбарахъес 
хъарбариб. 

Бускрила шилизивадси СалихI 
ГIяликьадиевли гьанбушиб чула 
шилизиб шинна масъала арзес хIя-
жатли биъниличила. Илини 
багьахъур Минстройлизи, ДР-ла 
БекIличи, депутатуна-
чи шанти дугьабизни-
личила ва «Дила 
Дагъистан – дила 
шин», «Умути шин» 
ибти программабазир 
бутIакьяндеш дарес 
дигниличила. 

Парламентарийли 
чесиб ил масъала 
сунела хIерудилиуб 
бихIес ва кумек гIеб-
баахъес. 

Балбуцла дазурбазир Жамаладин 
ХIясановли хIердариб шимази газ 
аркнила, гьундури ва гумурби 
къулайдирнила, цархIил шайчиб 
(материальный) кумек гIебби-
ахънила масъултира. Районна де-
путатуни Нуруллагь Кьурбанов, 
НухIкьади НухIкьадиев, 
МяхIяммадрасул Расулов иличи 
дугьабизур чула шимазирти челу-
кьути масъулти ахъдуцили. 

Депутат ункъли лехIизур лебта-

лалра дурутачи, илдачил ихтилату-
ни дурадеркIиб ва хIяжатти 
насихIятуни дуриб. Гьунибаънила 
дазурбазир гьандушибти лерилра 
масъулти сунела хIерудилиур дир-
ниличила багьахъур. 

Халкьли чеввикIибсила пикри 

хIясибли, илкьяйдали адамти 
кьабулбирни шимала халкьличил 
бируси хIянчи ункъбирни саби. 
ГIямрулизир къаршидиркути дала-
гардешуни гьунчидикахъес 
багьандан илкьяйдали къуллукъла 
хIянчизартачи дугьавилзес хIяжат-
си саби. Адамтани илхIели багьес 
бирар чина ва чичи дугьабизес хIя-
жатлил. Илди ирзниличи умутуни-
ра имцIадирар.         

                         М. ГIяхIмадова. 

Адамти  кьабулбариб 

Артур ХIямзатовли багьахъур 
муниципалитетлизиб гьар дусла 
майла ахирличиб урусла интелли-
генцияла БархIи дурабуркIуси саби 
или. ИлхIели белчIудила дусла 
итогунира кайути сари ва Дахада-
евла районнизи бакIили хIурматли-
чи лайикьси хIянчи барибтала 
хIурматбируси саби. ИшхIелла 

манзиллизибра шила хозяйствола, 
гIилмула, культурала декIар-
декIарти кьялубазиб бузули саби 
урусла интеллигенцияла вакилти. 
Александра Панютиннара Татьяна 
Савенковалара бузери ахъли 
кьиматлабариб илини. 

РФ-ла Пачалихъла Думала депу-
тат Ж.ХIясановла хъарбаркь 
хIясибли, илала кумекчиби 
Ахъушала, Ахтыла, Буйнакъскла, 

Гергебилла, Курахла, Новолакла, 
Унцукулла, Хунзахла, Табасаранна 
районтазибти 40-70 ибти дусмазиб 
Дубуртар Улкализи бакIибти урус-
ла учительтачира бякьун. 

Илди илкьяйдали къаршибикиб 
Агъулла, Буйнакъскла, Гумбето-
вла, Курахла, Лавашала, Хунзахла, 
ЦIумадала, ЦIунтIила, ЧIярадала 
районтазибти «Земский учитель» 
ибси Федеральная программала 
бутIакьянчибачилра. 

(БехIбихьуд — 1-ибил  бяхIлизиб) 

Ишди бурхIназив Дахадаевла 
районна бекIла заманалис къул-
лукъуни дузахъан Артур ХIямза-
тов Украинализир кадиркути 
анцIбукьуназир бутIакьяндеш да-
рес арбякьунтала хъалибаргуначил 
гьуниваиб. Ил балбуцлизир бутIа-
кьяндеш дариб районна бекIла за-
местительтани, Дагъистан Респуб-
ликала Контрольное управлениела 
отделла начальникла заместитель 
Ризван ХIябибуллаевли, районна 
администрацияла аппаратла хIян-
чизартани, шимала бургани. 

Артур ХIямзатовли цалабикибта-
зи аргъахъиб гIярмиялизи аркнила 
манзилличила, бургъанти гьар 
шайчибадли гIеббурцниличила, 
илдала хъалибаргунас кумек 
гIеббиахъниличила, илдас багьуди-
ла ва ЖКХ-ла бетуцуни гIердиа-
хъниличила, медициналашал ку-
мекбирниличила ва илкьяйдали 
психологиялашалси кумек гIебби-
ахъниличила.  

Илини илкьяйдила буриб частич-
ная мобилизация багьахъурли 
гIергъи, районна администрацияли 
гIярмиялизиб къуллукъбирниличи-
ла адамтала дугьабизунала ва 
гIярзабала шайчибси бузерила кьу-
кья акIахъниличила. АкIахъубли 
саби бургъантас ва илдала хъали-
баргунас кумек гIеббиахънила 
шайчибси штабра. 

«РФ-ла цархIилти субъектунала 
вакилтачил къяйли дахадаевланти-
ра нацистуназибадли нушала 

ВатIан балтахънила шайчиб чула 
чебла таманбирули, бургъули саби. 
Ил лебтасалра декIси анцIбакьли 
бетаурлира саби. Хаслира къияй 
саби чула дудешуни, узби, муйли, 
уршби дявила анцIбукьуназир 
бутIакьяндеш дарес арбякьунтала 
хъалибаргунас. Нушала контракт-
никунани ва саби гIяхIъулали 
бургъес арбякьунтани гьарли-
марти гъабзадеш ва игитдеш че-
диахъули сари илар. 

Нушани иргъулра гьанна хIушаб 
секьяйда къиянни сабил. ХIуша 
гIердуцес хIядурлира нушара. 
ХIушани балулра сегъуна-биалра 
хIяжатдеш акIубхIели чина 
дугьадилзутирал. 

Регионна бекI Сергей Меликовли 
ДР-ла Првительстволичи хъарба-
рили саби гIярмиялизиб къул-
лукъбарес арбякьунтала хъалибар-
гунас кумек гIеббаахъес багьандан 
ва гьарил хъалибарглис 100 азир 
къурушла кьадарлизир арцра де-
дахъес», - буриб Артур ХIямза-
товли. 

Журуга столла журализиб бе-
терхурси гьунибаънила дазурбазир 
бургъантала хъалибаргунала 
дугьабизуни хIердарибтири. 

Гьарил хъалибаргла чула хасси 
бетуц, гIямрула шуртIри, пикруми-
кьасани лерти сари. Лерилра 
хъалибаргунала членти чула 
гъамти: дудешуни, узби, муйли, 

уршби багьандан кьакьабакIили 
саби. Дибгаликла шилизирадси 
ПатIимат Аскандарова районна 
руководстволичи дугьаризур суне-
ла урши СВО-лизив левай ЖКХ-ла 
къуллукъунас арц дедахъес тила-
дибирули. Ил рузули ахIен, 
ургъанна виштIасиличилси 
хьунулра рузули ахIен. Леб 
ургъанна кIел биштIатира. Хъали-
баргла сегъуналра доходра агара. 

Хъярбукла шилизивадси 
СягIидуллагь Ибрагьимовли суне-
ла дявтазивси узи-ургъанна 
хьунулра дурхIяра хIербируси 
хъайс арц декIардарахъес тилади-
бариб. 

Кьункьила шилизивадси Муса 
СалихIовли багьахъур сунела 
Украинализивси узичил бархбас 
бузахъниличила. Узила гъай 
хIясибли, ил вайтIа ахIен ва палтар
-кьяшра берклумира лер викIули 
сай или буриб илини. 

Цалабикибтала цархIилти 
дугьабизуначира районна бекI 
лехIизур ва илдазибадли цалра 
пикрила дураб хIебалтехIе или бу-
риб. 

Гьунибаъни ахирличи би-
кибхIели, кумекличи хIяжатдеш 
лебти хъалибаргуни тIашдизур 
районна руководстволи чула 
дугьабизуни гIердуцахъес 
багьандан. 

                   Информотдел. 

Бургъантала хъалибаргуначил гьуниваиб 

Урусла  учительтачил  гьунибаиб  


